
SESIÓN EXTRAORDINARIA CELEBRADA POLO PLENO DO CONCELLO 
O D A l6-XULLO-2007 

ORDE DO DIA 

APROBACIÓN DA ACTA DA SESIÓN CONSTITUTIVA DA CORPORACIÓN CELEBRADA O 
16 DE XUÑO DE 2007. 
DAR CONTA DE DECRETOS DA ALCALDÍA RELATIVOS A: 
DESIGNACIÓN TENIENTE DE ALCALDE 
NOMEAMENTO MEMBROS XUNTA DE GOBERNO LOCAL E DELEGACION 
COMPETENCIAS NA MESMA. 
DELEGACIóNs DA ALCALDÍA. 
DAR CONTA DA CONSTITUCION GRUPOS POLÍTICOS MUNICIPAIS. 
ADOPCIÓN DE ACORDOS S/ RÉXIME DE SESIÓNS DO PLENO. 
ADOPCIÓN DE ACORDOS S/ COMISIÓNS INFORMATIVAS PERMANENTES. 
ADOPCIÓN DE ACORDOS S/ RÉXIME RETRIBUTIVO DOS MEMBROS DA CORPORACIÓN 
E ASIGNACION AOS GRUPOS POLITICOS. 
ADOPCIÓN DE ACORDOS S/ PERSOAL EVENTUAL. 

Na Casa do Concello de Redondela, sendo as nove horas do día dezaseis de xullo de dous mil Sete, 
baixo a Presidencia do Sr. Alcalde, D. XAIME REI BARREIRO e a asistencia dos/as Sres./as Concelleiros/as: 
D. EDUARDO JOSÉ REGUERA OCAMPO, D. EMILIO GONZÁLEZ IGLESIAS, D“. MARIA ALBINA 
REBOREDO SURIS, D. MANUEL IGLESIAS CARRERA, D. CARLOS GONZÁLEZ FERNÁNDEZ, D‘. 
ISABEL CASTRO PIEDRAS, D“. FRANCISCA CANAL GÓMEZ, D. JUAN TIZÓN CABALEIRO, D. 
JOSÉ ALBERTO PAZOS COUÑAGO, D. MIGUEL ANGEL ALVAREZ BALLESTEROS, D“. HERMINDA 
QUELLE FERNÁNDEZ, DONA. MARIA LORENA LÓPEZ RODRÍGUEZ, D. CANDIDO VILABOA 
FIGUEROA, D’. LAURA ALONSO GÓMEZ, D. XOSÉ CARLOS PAZOS DOCAMPO, D‘. MARÍA 
ANGELES BABARRO FERNÁNDEZ, D’. ROSA MARIA COSTAS ESTÉVEZ , D. ALEJANDRO BASTOS 
FERNÁNDEZ, e D. BENIGNO GARCÍA-LUENGO MONTERO, tamén asistiu O Sr. Interventor Xeral do 
Concello D. MODESTO SOLLA SANZ, actuando como Secretaria a Secretaria da Corporación DONA. ANA 
BEGOÑA MERINO GIL, constitúese o Pleno do Concello, en sesión extraordinaria, conforme á convocatoria 
e de acordo coa Orde do Día. 

No asiste, excusando a súa ausencia, por atoparse de baixa por enfermidade a concelleira D’. LAURA 
LAGO ALLER. 

INCIDENCIAS: Sendo as nove horas e dez minutos, polo Sr. Alcalde Suspéndese a sesión ante as 
continuas interrupcións dun grupo de persoas presentes no Salón de Sesións, reanudándose ás 9:20 horas.-



( Presidente ) 

-/ serie A N.° 1483563 

A Presidencia declara aberta a sesión, en primeira convocatoria, procedéndose a trata-los puntos da 
Orde do Día.- 

1.- APROBACIÓN DA ACTA DA SESIIÓN CONSTITUTIVA DA CORPORACIÓN CELEBRADA o 16 DE XUÑO DE 2007.- 
Dada conta da acta da sesión constitutiva da Corporación, polo concelleiro Sr. García Luengo 

Solicítase que conste na mesma a incidencia de que por parte da Secretaría se indicou, na votación a Alcalde, 
que non correspondía contínuala, unha vez obtida a maioría absoluta dos votos dos concelleiros por parte dun 
candidato, afirmando o Presidente da Mesa de 1dade, agora Alcalde: “Non empece, señor Lueiro, que xa terán tempo . 

O Pleno do Concello, en votación ordinaria e por unanimidade dos/as seus membros presentes, sendo 
vinte votos a favor (7do PSdeG-PSOE, 8 do PP, 3 do BNG, e 2 do PG), acorda prestar aprobación ao acta da 
sesión constitutiva da Corporación celebrada o 16 de xuño de 2007, coa matización feita polo Sr. Garcia- 
Luengo Montero.- 

2.- DAR CONTA DE DECRETOS DA ALCALDIA RELATIVOS A: 
2.1.- DESIGNACIÓN TENIENTE DE ALCALDE.- 
2.2.- NOMEAMENTO MEMBROS XUNTA DE GOBERNO LOCAL E DELEGACIÓN COMPETENCIAS NA MESMA.- 
2.3.- DELEGACIÓNS DA ALCALDIA.- 
Dada conta das seguintes Resolucións da Alcaldía, dictadas con data ll de xullo de 2007, que 

transcritas dí: 

“ASUNTO NOMEAMENTO DE D. CARLOS PAZOS DOCAMPO COMO__PRlMElRO TENIENTE DE ALCALDE 
Vistos os artigos 21.2 e 23.3 da Lei 7/85 de 2 de abril Reguladora das Bases do Réxime Local 

publicada no BOE do 3 de abril e modificada pola lei ll/ 1999 de 2l de abril e pola lei 57/2003 de l6 de 
decembro de Medidas para a Modernización do Gobemo Local. (LBRL), , os artigos 62 e 63 da Lei 5/97 de 
xullo da Administración Local de Galicia (LALGA), publicada no DOG do 5 de agosto e os artigos 46 a 48 do 
Real Decreto 2568/1986 de 28 de novembro polo que se aprobou o Regulamento de Organización. 
Funcionamento e Réxime Xurídico das Corporacións Locais (ROF), publicado no BOE do 22 de decembro, 
teño a ben resolver: 

l. Deixar sen efecto a Resolución desta Alcaldía do 26 de xuño pasado pola que se nomeaba a D. EDUARDO JOSÉ REGUERA OCAMPO, primeiro teniente de Alcalde. 
Nomear a D. XOSE CARLOS PAZOS DOCAMPO, primeiro teniende de Alcalde . 

Dar traslado da presente resolución ao interesado, Intervención e Tesourería municipal. 
Dar conta ao pleno do Concello, na primeira sesión que se celebre. 
Proceder a publicación do nomeamento no Boletín Oñcial da Provincias” 

“ASUNTO NOMEAMENTO MEMBROS DA XUNTA DE GOBERNO LOCAL E DELEGACIÓN DE COMPETENCIAS NA MESMA 
Vistos os artigos 2l b) e 23 da Lei 7/85 de 2 de abril Reguladora das Bases do Réxime Local



publicada no BOE do 3 de abril e modificada pola lei 11/1999 de 21 de abril e pola lei 57/2003 de 16 de 
decembro de Medidas para a Modernización do Goberno Local. (LBRL), 65 da Lei 5/97 de xullo da 
Administración Local de Galicia (LALGA), publicada no DOG do 5 de agosto, e 35,43,44,46 e 5 do Real 
Decreto 2568/1986 de 28 de novembro polo que se aprobou o Regulamento de Organización, Funcionamento e 
Réxime Xurídico das Corporacións Locais (ROF), publicado no BOE do 22 de decembro. 

RESOLVO 
Primeiro: Constitui-la Xunta de Goberno Local, órgano colexiado de carácter resolutorio, que, baixo a 
presidencia do Alcalde, está integrada polos seguintes concelleiros/as: 

EDUARDO JOSÉ REGUERA OCAMPO 
EMILIO GONZÁLEZ IGLESIAS 
LAURA LAGO ALLER 
MARIA ALBINA REBOREDO SURIS 
XOSE CARLOS PAZOS DOCAMPO 
MARIA ANGELES BABARRO FERNANDEZ 

Segundo: Delegar na Xunta de Goberno o exercicio das seguintes atribucións: 

Aprobación dos intrumentos de planeamento de desenvolvemento do PXOM non expresamente atribuídas ó 
Pleno así como os instrumentos de xestión urbanística e proxectos de urbanización. 
A aprobación de concesións e contratacións de toda clase, agás obras, non atribuidos ao pleno do Concello, 
cando a duración non sexa superior a catro anos e o seu importe exceda de 30.050,61 euros. 
A adquisición de bens e dereitos, así como o alleamento do patrimonio, non atribuidos ao pleno do 
Concello, cando o seu importe exceda de 30.050,61 euros. 
A aprobación da oferta pública de emprego, de acordo co orzamento do Condello e o cadro de personal 
aprobados polo pleno do Concello. 
A aprobación das bases das probas para a selección de personal funcionario e laboral ñxo e para os 
concursos para a provisión de postos de traballo. 
A aprobación dos padróns de impostos, taxas e prezos públicos. 
A resolución dos recursos interpostos contra os acordos da Xunta de Goberno y o exercicio das accións 
xudiciais ou administrativas en asuntos da sua competencia, agás casos de urxencia. 

Terceiro: Dispor que a Xunta de Goberno Local celebre as súas sesións ordinarias os primeiros e terceiros luns 
do mes ás 9,00 horas. 

Cuarto: Notificar a presente resolución aos interesados, dar conta da mesma ao pleno do Concello e proceder a 
sua publicación no Boletín Oficial da Provincia e no Taboleiro de anuncios do Concello sen prexuízo da sua 
plena validez e eficacia xurídicas a partir do día seguinte ao desta data.-“ 

“ASUNTO. NOMEAMENTO DE CONCELLEIROS/AS DELEGADOS E DELEGACIÓN DE 
COMPETENCIAS NOS MESMOS. 

Visto o artigo 21.3 da Lei 7/85 de 2 de abril Reguladora das Bases do Réxime Local publicada no 
BOE do 3 de abril e modificada pola lei 11/1999 de 21 de abril e pola lei 57/2003 de 16 de decembro de 
Medidas para a Modernización do Goberno Local. (LBRL) e 61.3 e 4 da Lei 5/97 de xullo da Administración 
Local de Galicia (LALGA), publicada no DOG do 5 de agosto.

No uso das competencias que me conñren os artigos 43 e 44 do Real Decreto 2568/1986 de 28 de 
novembro polo que se aprobou o Regulamento de Organización, Funcionamento e Réxime Xurídico das 
Corporacións Locais (ROF), publicado no BOE do 22 de decembro. 

RESOLVO 

l. Delegar especialmente no concelleiro EDUARDO JOSE REGUERA OCAMPO a dirección intema e a 
xestión en xeral dos seguintes servizos: Policia Local, Tráfico. Protección Civil e Turísmo sen que poida 
resolver mediante actos administrativos que afecten a terceiros. 

2. Delegar especialmente no concelleiro EMILIO GONZALEZ IGLESIAS a dirección interna e a xestión en 
xeral dos seguintes servizos: Persoal e Xestión Económica sen que poida resolver mediante actos 
administrativos que afecten a terceiros. 

3. Delegar especialmente na concelleira MARIA ALBINA REBOREDO SURIS a dirección intema e a xestión 
en xeral do seguinte servizo: Novas Tecnoloxías sen que poida resolver mediante actos administrativos que 
afecten a terceiros. 

4. Delegar especialmente no concelleiro MANUEL IGLESIAS CARRERA a dirección intema e a xestión en 
xeral dos seguintes servizos: Servizos (Vías e Obras. Alumeado. Limpeza Viaria. Ferias e Mercados) sen que 
poida resolver mediante actos administrativos que afecten a terceiros. 

5. Delegar especialmente na concelleira ISABEL CASTRO PIEDRAS a dirección interna e a xestión en xeral 
do seguinte servizo: Xuventude sen que poida resolver mediante actos administrativos que afecten a 
terceiros. 

6. Realizar a favor de XOSE CARLOS PAZOS DOCAMPO a delegación xenérica das seguintes áreas: 
Participación cidadá, Normalización Lingüística, Medio Ambiente (Inclue servizos de praias, saneamento, 
abastecemento de auga. fontes, parques e xardíns. montes. ribeiras fluviais e marítima. Cemiterios, tratamento 
do lixo, espacios naturais, saúde pública e Axenda 21 l, Servizos Sociais e lggalQde, Vivenda de promoción 
pública e a Presidencia do Consello de Administración de Radio Redondela. Esta delegación abarca tanto a 
facultade de dirixi-las áreas correspondentes como a de xestiona-las en xeral, con facultades de resolver 
mediante actos administrativos que afecten a terceiros, incluso a resolución dos recursos que se interpongan 
contra os actos dictados no exercicio das correspondentes competencias e a xestión económico-orzamentaria 
dos servizos no ámbito máis amplo posible, agás nos aspectos expresamente indelegables. 

7. Delegar especialmente en MARIA ANGELES BABARRO FERNANDEZ a dirección intema e a xestión 
dos servizos de Participación Cidadá e Normalización Lingüística. baixo a supervisión do titular da 
delegación xenérica do área, sen que poida resolver mediante actos administrativos que afecten a terceiros. 

8. Delegar especialmente en ROSA MARIA COSTAS ESTEVEZ a dirección intema e a xestión dos Servizos 
Sociais e de Igualdade, baixo a supervisión do titular da delegación xenérica do área, sen que poida resolver 
mediante actos administrativos que afecten a terceiros. 

9. As devanditas delegacións sunirán efectos a partir do día seguinte ao desta data, debendo porse en 
coñecemento do pleno do Concello na primeira sesión que celebre, e publicaranse no Boletín Oficial da 
Provincia.-“ 

O Concello Pleno, quedou enterado das Resolucións da Alcaldía anteriormente transcritas.-



3.- DAR CONTA DA CONSTITUCIÓN GRUPOS POLÍTICOS MUNICIPAIS.- 
Aos efectos oportunos, de acordo co preceptuado no artigo 25 do Real Decreto 2568/1986 de 28 de 

novembro polo que se aprobou O Regulamento de Organización, Funcionamento e Réxime Xurídico das 
Corporacións Locais (ROF), publicado no BOE do 22 de decembro, dase conta da constitución dos seguintes 
grupos políticos, dos seus integrantes e voceiros: 

GRUPO POLÍTICO DO PARTIDO POPULAR (PP): 
Integrantes: 

FRANCISCA CANAL GOMEZ 
JUAN TIZON CABALEIRO 
JOSE ALBERTO PAZOS COUÑAGO 
MIGUEL ANGEL ALvAREz BALLESTEROS 
HERMINDA QUELLE FERNANDEZ 
MARIA LORENA LÓPEZ RODRIGUEZ 
CÁNDIDO VILABOA FIGUEROA 
LAURA ALONSO GÓMEZ 
Voceira: 

FRANCISCA CANAL GÓMEZ 
JOSE ALBERTO PAZOS COUÑAGO (vicevoceiro) 

GRUPO POLÍTICO DO PSdeG-PSOE: 
lntggrantes: 

XAIME MAXIMO OSCAR REI BARREIRO 
EDUARDO JOSE REGUERA OCAMPO 
EMILIO GONZÁLEZ IGLESIAS 
LAURA LAGO ALLER 
MARIA ALBINA REBOREDO SURIS 
MANUEL IGLESIAS CARRERA 
CARLOS GONZÁLEZ FERNÁNDEZ 
ISABEL CASTRO PIEDRAS 
Voceiro: 

EMILIO GONZÁLEZ IGLESIAS 
EDUARDO JOSÉ REGUERA OCAMPO (vicevoceiro) 

GRUPO POLÍTICO DO BLQQUE NACIONALISTA GALEGO (BNG): 
integrantes:



(Sinaturayd/ residente) 

y 

XOSE CARLOS PAZOS DOCAMPO 
MARIA ANGELES BABARRO FERNANDEZ 
ROSA MARIA COSTAS ESTEVEZ 
Voceiro: 

XOSE CARLOS PAZOS DOCAMPO 

GRUPO POLITICO DO PARTIDO GALEGISTA {PG} 
Integrantes: 

ALEJANDRO BASTOS FERNÁNDEZ 
BENIGNO GARCÍA-LUENGO MONTERO 
Voceiro: 

ALEJANDRO BASTOS FERNÁNDEZ 
BENIGNO GARCÍA-LUENGO MONTERO (Vicevoceiro) 

A Corporación, quedou enterada da constitución dos Grupos Políticos da Corporación de Redondela.- 

4.- ADOPCIÓN m: ACORDOS s/ RÉXIME DE SESIÓNS no PLENO.- 
ANTECEDENTES.- 

Proposta da Alcaldía de data l l de xullo de 2007, que transcrita dí: 

“Visto o artigo 46.2 da Lei 7/85 de 2 de abril Reguladora das Bases do Réxime Local publicada no 
BOE do 3 de abril e modificada pola lei ll/ 1999 de 21 de abril e pola leí 57/2003 de 16 de decembro de 
Medidas para a Modernización do Gobemo Local. (LBRL) cómpre que polo pleno do Concello se adopte 
acordo en relación á periodicidadedas sesións plenarias e a tal efecto teño a ben propor á corporación a 
adopción do presente acordo: v 

l).— Establecer que as sesións ordinarias do pleno da Corporación se celebren o último xoves de cada mes, ás 
20,00 horas entre os meses de Outubro e maio de cada ano, ambos inclusive, e ás 20,30 dos meses de xuño a 
setembro de cada ano. Caso de que coincida en festivo a sesión celebrarase o seguinte xoves hábil. 

2).- Facultar ao Alcalde para que, mantendo a periodicidade mensual establecida, e por causas xustificadas, 
pospoña ou adiante a celebración de cada sesión ordinaria, previa consulta á Xunta de Voceiros.-“ 

VOTACIÓN E ACORDO.- 

Sometido o asunto a votación, o Concello Pleno, en votación ordinaria e por unanimidade dos/as seus 
membros presentes, sendo vinte votos a favor (7do PSdeG-PSOE, 8 do PP, 3 do BNG, e 2 do PG), acorda 
prestar aprobación á Proposta da Alcaldía transcrita.- 

5.- ADOPCIÓN DE ACORDOS 5/ CQMISIQNS INFQRMATIVAQ PERMANENTES.- 
ANTECEDENTES.-



Proposta da Alcaldía de data l l de xullo de 2007, que transcrita dí: 

“Vistos os artígos 20.1 c) daLei 7/85 de 2 de abril Reguladora das Bases do Réxime Local publicada 
no BOE do 3 de abril e modificada pola lei 11/1999 de 21 de abril e pola lei 57/2003 de 16 de decembro de 
Medidas para a Modernización do Goberno Local. (LBRL), 44 e seguintes do Regulamento Orgánico do 
Concello de Redondela (BOP n° lll do 12 de xuño de 2000) e 123 a 127 e 134 a 138 do Real Decreto 
2568/ 1986 de 28 de novembro polo que se aprobou o Regulamento de Organización, Funcionamento e Réxime 
Xurídico das Corporacións Locais (ROF), publicado no BOE do 22 de decembro, teño a ben propor ao pleno 
do Concello a adopción dos seguintes acordos: 

Primeiro.- Crea-las comisións informativas de carácter permanente seguintes: 
-Facenda e Patrimonio. 
-Urbanismo 
-lnterior 
-Medio Ambiente 
-Cultura 
-Ensino 
-Deportes 
-Servicios Sociais e Igualdade. 
-lndusti-ia, Comercio, Emprego e Desenvolvemento Local 
-Participación cidadá e Normalización Lingüística. 

Segundo.- Cada unha das comisións informativas estará integrada polo Presidente, que será o Alcalde ou 
concelleiro en quen delegue, e dez vocais, sendo a distribución por grupos a seguinte: 
PP ................ ..4 membros 
PSdeG-PSOE. . ...4 membros. 
BNG ............. ..2 membros. 
PG ................ ..l membro. 

Os grupos municipais designarán aos seus representantes en cada comisión o máis axiña posible, 
notiñcándollo á Secretaria Xeral do Concello. 

Terceiro.- A Comisión informativa de Facenda e Patrimonio asumirá as competencias que os artigos ll6 da 
LBRL en relación co artigo |93 da Lei Reguladora das Facendas Locais atribue á Comisión Especial de 
Contas, constituíndose a estes efectos, para as citadas funcións, como Comisión Especial de Contas." 

INTERVENCIÓNS.- 

O concelleiro señor Bastos Fernández dí que de acordo co número de votos obtidos nas eleccións lle 
corresponderian dous representantes nas comisións informativas e non un. 

A concelleira señora Canal Gómez solicita que as comisións se convoquen regular e ordenadamente, 
coa antelación suficiente con respecto aos plenos. 

VOTACIÓN E ACORDO.- 

Sometido o asunto a votación, o Concello Pleno, en votación ordinaria e por unanimidade dos/as 
Sres./as Concelleiros/as presentes, sendo vinte votos a favor (8 do PP, 7 do PSdeG-PSOE, 3 do B.N.G. e 2 do 
P.G.), aprobou, nos seus propios términos, a Proposta da Alcaldía, nos antecedentes transcrita.- 

6.- ADOPCIÓN DE ACOíS S/ RÉXIME RETRIBUTIVO S MEMBROS DA 
CORPORACI N E ASIGNACI N AOS GRUPOS POL TICOS.- 

Vista a Proposta da Alcaldia de data 11 de xullo de 2007, que transcrita, dí:

“Asunto. Réxime retributivo dos membros da Corporación con dedicación exclusiva ou parcial, 
indemnizacións e asistencias do resto dos concelleiros.- 

Visto o disposto nos artigos 75 da Lei 7/85 de 2 de abril Reguladora das Bases do Réxime Local 
publicada no BOE do 3 de abril e modiñcada pola lei ll/1999 de 21 de abril e pola lei 57/2003 de 16 de 
decembro de Medidas para a Modernización do Goberno Local. (LBRL) e l3 do Real Decreto 2568/ l 986 de 28 
de novembro polo que se aprobou' o Regulamento de Organización, Funcionamento e Réxime Xurídico das 
Corporacións Locais (ROF), publicado no BOE do 22 de decembro, teño a ben propor ao Pleno do Concello, a 
adopción dos seguintes acordos en relación ao asunto de referencia: 

l. Establecer que o Alcalde-Presidente exercerá o seu cargo en réxime de dedicación exclusiva, 
percibindo as retribucións brutas anuais de 57.400 G (dividido en catorce mensualidades), con efectos 
do 16 de xuño do ano que andamos. 

Establecer que o primeíro teniente de Alcalde, CARLOS PAZOS DOCAMPO exercerá o seu cargo en 
réxime de dedicación exclusiva, percibindo unha retribución de 46.200 G brutos anuais (divididos en 
catorce mensualidades). 

Establecer que os concelleiros EDUARDO JOSE REGUERA OCAMPO e MANUEL IGLESIAS 
CARRERA exercerán o seu cargo en réxime de dedicación exclusiva, percibindo unha retribución de 
43.400 G brutos anuais (divididos en catorce mensualidades). 

Establecer que o resto dos Concelleiros poderán exercer o seu cargo en réxime de dedicación parcial 
atendendo ó seguinte criterio: 

4.a).- Concelleiros sen responsabilidades de goberno con dedicación minima de 8 horas/mes, percibirán a 
contía de 430 G /mes. 

4. b).- Concelleíros con responsabilidades de goberno con dedicación mínima de 25 horas/mes, percibirán a 
contía de 960 G /mes. 

5. Os Concelleiros que por razóns de incompatibilidade ou reducción de xornada laboral vexan reducida 
a súa nómina, incrementáraselle a súa percepción económica na mesma cantidade. 

6. Establecer as seguintes asistencias para os Concelleiros/as que non opten pola dedicación parcial: 

6. a): Concelleiros sen responsabilidades de goberno municipal, por cada asistencia a reunións de órganos 
colexiados (Comisións Informativas, Patronatos, Pleno) l08 G cun máximo de 4 ó mes (432 G). Excepto os 
voceiros dos dous grupos da oposición que se equiparan ós Concelleiros con responsabilidades de goberno. 

6. b).- Concelleiros con responsabilidades de goberno municipal (Presidentes de Comisión, Patronatos, 
Delegados do Alcalde, etc.) por cada asistencia a reunións de Organos Colexiados 192 G cun máximo de 5 ó 
mes (960 G). 

7. Establecer que para o funcionamento dos Grupos Políticos, a axuda económica será de 3.600 € brutos 
anuais por cada grupo, mais l.200 G brutos anuais por cada concelleiro que teña o grupo político. O 
pagamento desta cantidade efectuarase por trimestres vencidos. 

Determinar que as asignacións a grupos políticos xustiñcaránse mediante declaración xurada asinada 
polo voceiro de cada grupo, na que se indique que a totalidade da asignación do Concello de 
Redondela ao grupo, destinouse integramente ás finalidades legalmente previstas.



Determinar que a partir do día 1 de xaneiro do ano 2008 a contía bruta anual das citadas retribucións e 
indemnizacións será incrementada, no seu caso, na mesma porcentaxe aplicable ós funcionarios 
públicos, de conformidade co que se dispoña na correspondente Lei de Orzamentos Xerais do Estado. 

Determinar que a efectividade destos acordos condiciónase a habilitación da correspondente partida 
orzamentaria. 

. Determinar que tódolos membros da Corporación terán dereito a percibir indemnizacións polos gastos 
efectivos ocasionados no exercicio do cargo, sempre que sexan debidamente autorizados e 
xustificados nos términos e contías que fixa o RD 462/02 de 24 de maio sobre indemnizacións por 
razón do servicio.-“ 

INTERVENCIÓNS.- 

0 concelleiro señor Garcia Luengo indica que o seu voto vai a ser contrario entre outras cousas porque 
falta o informe de Secretaria e o infomle do Interventor sinala que se producen uns incrementos retributivos do 
7,6% no caso do Alcalde, do 13% no caso de Eduardo Regiera e Manuel Iglesias, e de máis do 20 % no caso 
de Carlos Pazos. Estima que repercute en perxuizo de terceiros e que os concelleiros que adiquen ao concello 
as mesmas horas deben cobrar o mesmo, sen que haxa concelleiros de primeira ou de segunda. 

O concelleiro señor Pazos Docampo dí que apoian a proposta e que non lle parece positivo basear as 
intervencións dos distintos grupos politicos nos informes técnicos xa que ven a por de manifesto a falla de 
argumentos políticos. 

A concelleira señora Canal Gómez lamenta que por parte dun segundo Alcalde se diga que as 
intervencións non se deben basear nos informes técnicos e xurídicos e que parece que non lles interesa que se 
lean. Considera que deberían facer caso dos informes e lembra que é potestade exclusiva do pleno determinar 
os cargos que dentro da corporación deben ter dedicación exclusiva. Menciona que de acordo coa proposta o 
soldo do Alcalde pasa de 42.000 a 57.000 euros, o do voceiro do BNG a 46.200 euros e os dos concelleiros do 
PSOE liberados a 43.400 euros. Di que o traballo que veñen realizando nos últimos anos non xustifica estes 
soldos e afirma que estaban convencidos de que o PSOE e o BNG ían pactar, porque lles interesa e o traballo 
non lles agobia. Menciona o pacto entre estes dous partidos, intre no que o Alcalde a chama a orde dicíndolle 
que se ateña ao tema do debate que non é o pacto entre dous partidos, cousa normal nunha democracia e non 
como Vdes que compraron un tránsfuga do PSOE. A señora Canal afirma que está explicando por qué non 
están de acordo coa proposta e que no pacto asinado se comprometen a unha serie de cousas, como a 
aprobación en prazo do orzamento, que son de obrigado cumprimento e non o fan, dado que o do 2007 non está 
siquera aprobado. Tamén dí que os soldos responden a ese previo pacto politico. 

O concelleiro señor González Iglesias afirma que entende que ao PP non lle guste este sistema e poden 
traballar para cambialo pero considera que hai que ser consecuentes, dado que ainda que manteñen que debe 
gobernar a lista máis votada, logo en sitios como Canarias non o fan. Acepta que o orzamento de 2007 non está 
aprobado e indica que nos tres anos que gobernou o PP en Redondela non aprobaron ningún e di que o que se 
fai en Redondela ñxose tamén noutros sitios e ésas son as reglas do xogo. Sinala que cando non hai argumentos 
políticos se bota man dos informes técnicos e que éstes non son infalibles e o dí porque algunhas das cousas 
que recolle o informe non son certas. Indica que non cabe falar de incrementos salariais, como fai o informe, 
posto que ainda que o Alcalde e os concelleiros liberados sexan os mesmos, non hai aumento senón unha 
asignación salarial que se realiza ao comenzo da lexislatura. Tamén dí que noutros concellos O Alcalde ou os 
concelleiros liberados cobran por riba dos soldos máis altos do Concello, cousa que non sucede en Redondela e 
si por exemplo en Sanxenxo, no que a Alcaldesa ñxouse un salario de 78.000 euros. Sinala tamén que o punto 
8 do informe de Intervención contén un erro porque as cifras son exactamente ao revés do que indica o 
interventor e considera que non se da discriminación posto que a adicación non é a mesma dado que os 
concelleiros da oposición van a comisión informativa pero hai todo un traballo previo de preparación por parte 
dos membros do goberno.

0 concelleiro señor García Luengo dí que estima pertinente facerlle caso o criterio dunha persoa 
cualificada dentro do Concello, como é o interventor, pero tamén ten argumentos políticos como cuestións 
relacionadas con viaxes a Madrid coa dona do Alcalde. Neste intre o Alcalde chámao á orde indicándolle que 
se axuste ao tema de debate. O concelleiro segue a dicir que as comparacións con outros Concellos se fan de 
acordo co que interese xa que, por exemplo, no de Mos a Alcaldesa vai cobrar uns 2.000 euros mensuais e en 
Mijas outro Alcalde socialista pretendía cobrar máis de l20.000 euros. 

O concelleiro señor Pazos Docampo di que aos grupos da oposición correspóndelles criticar a proposta 
e que lle parece que no caso da voceíra do PP a proporción entre o que cobrou ata agora e o que ñxo é 
astronómica, cousa que espere que cambie a partir de agora. Lle parece que por parte da mesma é pouco ético 
criticar o pacto entre os grupos do goberno, cando ela tamén pretendeu negociar co BNG para formar goberno. 

A concelleira señora Canal Gómez di que o voceiro do BNG nunca soubo o que é ter ética xa que ten 
criticado ao Alcalde (como no caso do uso do coche por parte da sua dona) e agora pacta con él porque lle 
convén dende o punto de vista económico. Admite que tivo unha retmión con él pero non nun lugar pechado 
senón na cafetería Zeus e non lle ofreceu nada. Pide que teña en conta que o PP aumentou en concelleiros e o BNG non e o voceiro do BNG lle parece de pouco fiar e mal compañeiro de viaxe, a diferencia doutras 
personas do mesmo partido que lle parecen honestas e serias. Indica que en Vigo, co pacto PSOE-BNG, se 
duplicaron os soldos e que o señor Pazos Docampo non fixo nada en catro anos, agás cobrar unhas taxas ilegais 
polo saneamento namentras que ela traballou por Redondela e para Redondela, con logros como o campo de 
fútbol de Chapela e a estrada de Catapeixe. 

O concelleiro señor Pazos Docampo pide que se aclare que cobrou o Concello non él mesmo. 
O concelleiro señor González Iglesias remarca que a voceira do PP lle chamou de todo ao señor Pazos 

e di que lle parece lóxico que non pactara con ela porque lle parece que o voceiro do BNG non e' masoquista. 
Di que en Mijas lle puxeron ao Alcalde socialista un soldo de 126.000 euros, pero logo presentou a sua 
dimisión, cousa que ainda non fixo ningún do PP e que o Concello de Mos ten a mitade de habitantes co de 
Redondela. Considera que a señora Canal está desautorizada para falar de que non se aproba o orzamento 
porque cando ela gobernaba non se aprobo ningún en tres anos e houbo problemas para mirar expedientes, 
cousa que agora non pasa. Sinala que tamén se incrementan os soldos e as asignacións por asistencias dos 
membros da oposición nunha porcentaxe que está por riba do aumento previsto para os liberados e insiste en 
que o infonne de intervención contén erros dos que se houberan percatado se miraran o expediente e non 
somentes o informe 

VOTACIÓN E ACORDO.- 
Sometido o asunto a votación, o Concello Pleno, en votación ordinaria e por dez votos a favor (7 do 

PSdeG-PSPOE e 3 do BNG) e dez votos en contra (8 do PP e 2 PG) e, repetida a votación co mesmo resultado, 
polo voto de calidade do Sr. Alcalde, acordou aprobar, nos seus propios termos, a proposta da Alcaldía 
transcrita, salvando os reparos formulados polo Sr. Interventor Xeral do Concello no seu informe de data 
13.07.07, RF.- T l 17/07.- 

7.- ADOPCIÓN DE ACORDOS S/ PERSOAL EVENTUAL.- 
ANTECEDENTES.- 

Proposta da Alcaldia de data l l de xullo de xullo de 2007, que transcrita dí: 

“Visto o disposto nos artigos l04 da Lei 7/85 de 2 de abril Reguladora das Bases do Réxime Local 
publicada no BOE do 3 de abril e modificada pola lei ll/l999 de 21 de abril e pola lei 57/2003 de l6 de 
decembro de Medidas para a Modernización do Goberno Local. (LBRL) e 250 Lei 5/97 de xullo da 
Administración Local de Galicia (LALGA), publicada no DOG do 5 de agosto, teño a ben propor ao Pleno do 
Concello, a adopción dos seguintes acordos en relación ao asunto de referencia:



I. Establecer que os postos de natureza eventual e as súas características serán os seguintes: 

't' Secretaría/o particular da Alcaldía 
Çaracteristicas e retribucións: Xornada completa. As súas retribucións se equiparar¡ ás dun 
administrativo de administración xeral do Concello coas actualizacións que a este respecto lle 
correspondan. 

v:- EncEada/o Gabinete de Prensa 
Características e retribucións: Media Xornada. As súas retribucións se equiparar¡ ás dun 
administrativo de administración xeral do Concello coas actualizacións que a este respecto lle 
correspondan. 

›tv Secretario/a adscrito á Primeira_ Tenencia de Alcaldía 
Características e retribucións: Media Xornada. As súas retribucións se equiparan ás dun 
administrativo de administración xeral do Concello coas actualizacións que a este respecto lle 
correspondan. 

Aprobar inicialmente a modificación do cadro de personal vixente (aprobado xunto co orzamento para 
o exercicio de 2006 e actualmente prorrogado) aos efectos de incorporar o posto de persoal eventual 
de Secretario/a adscrito á Primeira Tenencia de Alcaldia sometendo a información pública este acordo 
concreto polo prazo de l5 días facendo constar que, de non presentarse alegacións entenderase 
aprobada definitivamente a modificación de conformidade co procedemento establecido polo artigo 
169 do Real Decreto Lexislativo 2/2004 de 5 de marzo polo que se aprobou o Texto Refundido da Lei 
Reguladora das Facendas Locais (BOE do 9 de marzo), en relación ao 126 do Real Decreto 
Lexislativo 78l/ 1986 de 18 de abril, polo que se aprobou o Texto Refundido das Disposicións Legais 
Vixentes en materia de Réxime Local (TRRL), publicado no BOE do 22 e 23 de abril. 
Determinar que a efectividade destes acordos. condiciónase á existencia de consignación orzamentaria 
suficiente ." 

Informe do Sr. Interventor Xeral do Concello, de data 13.07.07, RP.- T l 18/07.- 
INTERVENCIÓNS.- 

O concelleiro señor Bastos Fernández dí que está de acordo en que o Alcalde dispoña dunha 
secretaria pero non o está co feito de que o teniente de Alcalde tamén a teña. Lle parece hipotecar 
excesivamente ao Concello. 

O concelleiro señor Pazos Docampo dí que apoian a proposta e que lle parece machista a apreciación 
do señor Bastos, dado que non ten por qué ser unha muller a secretaria. 

O concelleiro señor Pazos Couñago manifesta a sua sorpresa porque se pretenda votar este asunto 
despois da lectura do informe do interventor. Estima que debería ser preceptivo basearse nos informes técnicos 
e, no presente caso, o informe é contundente ao sinalar que non se xustifica a necesidade destes postos. 
Pregúntase para qué fai falta un posto de Secretariado adscrito á tenencia da alcaldía e lle parece que máis ben 
é un problema de egos, xa que, dentro do pacto, o BNG debeu esixir ao PSOE dispor do seu propio persoal de 
confianza. Nembargantes considera que os cidadáns votaron para ter un goberno e non dous e que se non son 
capaces de porse de acordo non deben crear caprichosamente postos que pagan os veciños. Constata tamén que 
teñen certa pereza intelectual e nin siquera se molestan en xustifica-la proposta polo que lles invita a retirala e a 
recuperar a cordura xa que non se poden pagar caprichos persoais. 

O Alcalde dí que debe tomar nota de que hai un goberno único de coalición, xa que é nonnal nunha 
democracia que dous partidos afines se xunten. Afinna que entre eles non hai trifulcas.



Serie A N-° 1483568 

O señor González Iglesias dí que Redondela está rodeada doutros concellos e que os gobernos de 
coalición non se inventaron aquí. Sinala que cando o PP gobernou tivo duas personas de confianza a tempo 
completo: a secretaria do Alcalde e unha asesora de triste recordo porque estqfaron aos cidadáns de Redondela, 
colleron os cartos, os meteron no bolsillo e non pagaron a nadie. Afirma que non dixo que non houbera que 
facer caso aos informes do Interventor, somentes que non eran infalibles. En canto a proposta de persoal 
eventual, dí que hai áreas do goberno que leva o BNG e consideran necesario que haxa unha persoa de 
confianza que lles apoie. Dí que o persoal eventual de Redondela é menos que noutros concellos e considera 
que non teñen que motivar a sua proposta porque en democracia serán os cidadáns os que valoren esta cuestión. 

O concelleiro señor Bastos Fernández dí que o señor Pazos Docampo estivo ocupando dende o 16 de 
xuño un despacho na Casa do Concello de forma ilegal e que votarán en contra da proposta precisamente polo 
posto adscrito ao primer teniente Alcalde dado que lles parece que xa hai persoal dabondo no Concello, que 
podería facer as mesmas funcións. 

O concelleiro señor Pazos Docampo dí que se traballou para o Concello dende o 16 de xuño tampouco 
o cobrou e o fixo desinteresadamente para resolver cuestións pendentes. Dí tamén que a situación actual con 
respecto ao persoal eventual é a mesma ca do ano 1996 e que o PP na oposición noutros concellos, ten moito 
máis persoal que o BNG en Redondela. 

O concelleiro señor Pazos Couñago di que él é concelleiro en Redondela e ve as cousas dende ese 
punto de vista e non responde do que se fai noutros sitios. Tamén dí que está ben que se lernbren do señor 
Ricón pero hai moitos anos que marchou e aquí somentes hai unha persoa do seu goberno, polo que considera 
pertinente centrarse na proposta que se pretende aprobar. Está de acordo en que dispoñan de todo o persoal 
eventual que sexa necesario, pero teñen que xustificar esa necesidade e, a estes efectos, non lle parece mala 
praxis facer caso dalgunhas das suxerencias que fai o interventor no seu informe. 

O Alcalde di que a proposta é fácilmente xustificable dado que lle parece evidente que a tenencia da 
Alcaldía dispoña de persoal de apoio. Pensa que non se pode vir de puros e manter posturas diferentes ás 
doutros sitios. 

O concelleiro señor Pazos Couñago di que non lle parece procedente que corríxa os seus argumentos a 
persoa que dirixe o debate, que é o Alcalde 

O concelleiro señor González Iglesias di que fala do señor Ricón porque a primeira da candidatura do 
PP formou parte daquel goberno e daquela había exactamente o mesmo persoal eventual co que agora se 
própón: un total de dous salarios completos. Sinala ao señor Pazos Couñago, que él é membro do PP e cargo 
público e responsable do que fai o PP. 

VOTACIÓN E ACORDO.- 
Sometido o asunto a votación, o Concello Pleno, en votación ordinaria e por dez votos a favor (7 do 

PSdeG-PSOE e 3 do B.N.G) e dez en contra (8 do PP e 2 do PG) e, repetida a votación co mesmo resultado, 
polo voto de calidade do Sr. Alcalde, acordou aprobar, nos seus propios termos, a proposta da Alcaldía nos 
antecedentes transcrita, salvando os reparos formulados polo Sr. Interventor Xeral do Concello no seu informe 
de data 13.07.07, RP.- T l 18/07.- 

Pola Presidencia dase por rematada a presente sesión, sendo as once horas da data fixada no 
encabezamento, en proba de todo o que, se extende a presente acta, que se inscnbiu no Libro dende a volta do 
folio núm. 79 do Papel Timbrado da Comunidade Autónoma de Galicia, Serie A n° 1483562 ata o folio núm. 
85, Serie A n° 1483568, de todo o que, como Secretaria, DOU FE.- 

O DE A EC TARIA XERAL 

